
Г1АЛГ1АЙ  РЕСПУБЛИКА

ЗАКОН

Г1алг1ай Республике гражданий обращени яла совнаг1а бола тешам 
Т1аийцад

Г1алг1ай Республика

Халкъа Гуллама
                               2015 шера 24 декабре
Статья 1. Укх Законо д1а-хьа нийсду предмет

1. Укх Законо Российски Федераце Конституцеца, «Российски Федераце гражданий обращенеш тахкара арг1ах» долча Федеральни законаца нийса д1аоттаду Российски Федераце гражаданий объединеней, (д1ахо - гражданаш), гражданий объединеней, цу даькъе юридически лицай Г1алг1ай Республика паччахьалкхен 1аьадала ораганашка (д1ахо – паччахьалкхен 1аьдала органаш) Г1алг1ай Республика муниципальни образованей моттигерча шедоалдара органашка (д1ахо – моттигера шедоалдара органаш), иштта цар даржерча нахага обращенеш ялара совнаг1а тешам балара куцаш.

2. Укх Законо дер д1а-хьа дарж паччахьалкхен 1аьдала органаша, моттигерча шедоалдара ораганаша, иштта цар даржерча наха, гражданаша, гражданий объединенеша, цу даькъе юридически лицаша енна обращенешка хьажарца йолча бокъон юкъ-моттигашца ювзаеннача моттигашка, иштта гражданаша, гражданий объединенеша, цу даькъе Г1алг1ай Республика паччахьалкхен муниципальни учрежденеша, организацеша, цар даржерча наха публични лоарх1аме декхараш кхоачашдеча юридически лицаша йола бокъон юкъ-моттигаш.
3. Укх законо дер д1а-хьа дарж кхыча паччахьалкхен гражданий, гражданство йоацача наьха обращений хьакхехьа, Российски Федераце  дуненхалкъашта юкъера договораца е федеральни законашца оттаяь моттигаш ца лаьрх1ача.
Статья 2. Укх Законе пайда эца керттера кхетамаш
Укх Законе пайда эцаш леладу кхетамаш леладу, «Российски Федераце гражданий обращенеш тахкара арг1ах» долча Федеральни законо белгалдаь ма1анаш долаш.

Статья 3. Гражданий йоазон обращени ялара бокъоний совнаг1а бола тешам
1. Паччахьалкхен 1аьдала органага, моттигерча шедоалдара органага е белгалъяьча органий даржерча сагага обращении еннача гражданий бокъо я:

1) къамаьлаца (цу даькъе телефонаца) хоам хьаэца, йоазанца яьча обращенена регистрации ярахи из тахкара хан – йовкъехи бола хоам хьаэца;

2) йоазон кепе жоп хьаийцача къамаьлаца жоп хьаэца (цу даькъе телефонаца а);
3) обращенеца д1аденна е обращени тохкача хана д1адахьийта документаш, материалаш е цар копеш (ший заявленеца) хьаэца;

4) йоазонца жоп хьаэц, цунца регистраци яь ха, регистрационни таьраьхь, цу т1а кулг яздаьча даржерча сага даржа ц1и, цун тайпан ц1и а инициалаш а, бувзам оттабара телефона таьрахь.

2. Гражданина йоазон обращене шоллаг1ча экземпляра т1а цун дехарах белгало ю обращене т1аийцачун ха, дарж, тайпан ц1ии инициалаши.

Статья 4. Электронни кепе болча документа боараме гражданий обращенеш тахкара совнаг1а дола тешамаш
1. Паччахьалкхен 1аьдала органаша, моттигера шедоалдара органаша, цар даржерча наха вашт1ехьадоаккх электронни кепе долча документа боараме йола гражданий обращенеш тахкара, паччахьалкхен 1аьдала органий, моттигерча шедоалдара органий бокъон акташа белгалъяьча арг1ах, укх статьяй а «Российски Федераце гражданий обращенеш тахкара арг1ах» долча Федеральни закона а полномочеш теркалъеш.

2. Электронни документа кепе йолаш енача гражданий обращенеш хьа а эц регистраци а ю паччахьалкхен 1аьадала органий е моттигерча шедоалдара органий уполномоченни болча даржерча наха, из обращени хьакхаьча кхоъ балха ди доалача юкъа.

3. Электронни документа боараме хьаенна гражданина обращенена жоп лу йоазон боараме из вахача адресах д1а а дохьийташ е электронни почта хилча электронни хоама кепе яздеш.

Статья 5. Тоабанца обращени елча йоазон кепе жоп хьаэца гражданий йолча бокъон совнаг1а бола тешам 

1. Тоабанца обращени еннача гражданашта йоазон кепе жоп лу из жоп д1аэца белгалваьчун е гражданий тоабан викал волаш кулг яьздаь белгалваьчунга.

2. Нагахьа санна тоабанца обращени еннарех жоп д1аэцаргдар белгалваь веце, жоп д1адохьийт обращене т1а кулг яьздаьрех хьалха латтача гражданех цхьанне почтови адресах.

3. Нагахьа санна жоп даларах баларах ло1ам, обращене т1а кулгаш яздаьча массехкне е беригнеша белгалдаь дале жоп луш копи д1адохьайт царех х1аране адресах.

Статья 6. Гражданаш юхьдуххьал т1аэцар в1ашт1ехьдаккхар гражданий бокъонаш кхоачашъяра совнаг1а тешам балар
1. Паччахьалкхен 1аьдала органашка, моттигерча шедоалдара органашка гражданаш юхьдуххьал т1аэцар кхоачашду цар шоаш а цу г1улакха викал баьча наха а.
Гражданаш юхьдуххьал т1аэцара кхоачашдара духьа паччахьалкхен 1аьдала органашка, моттигерча шедоалдара органашка гражданаш т1аэцара деноши сахьаташи белгалду.

2. Гражданаш юхьдуххьал т1аэцарах бола хоам (т1аэца моттиг, деноши сахьаташи, телефона, факса таьрахь) гражданий теркамга лу, белгалъяь органаш чуйолча фусамашка йолча хоам бара стендашка хьалтохаш е цу г1улакха белгалъяьча моттигашка а паччахьалкхен 1аьдала органа, моттигерча шедоалдара органа хоам-бара телекоммуникационни сете Интернете официальни сайта чу оттабеш.

3. Юхьдуххьал т1аэцача вахача гражданино д1агойт личность белгалву документ.

4. Нагахьа санна къамаьлаца еннача обращене белгалдаь бакъдараш гуччахь далеи совнаг1а тохкам бе безаш децеи цунна дола жоп гражданина ло1амах т1аэцар д1ахьоча саго къамаьлаца далар могаду, цу хьакъехьа юхьдуххьал т1аэцара карточка т1а арг1а йола йоазув а деш.
Юхьдухьал т1аэцача хана д1аенна йоазон обращени регистраци а йий тохк «Российски Федераце гражданий обращенеш тахкара арг1ах» долча Федеральни законо оттаяьча арг1ах.

Статья 7. Гражданий обращенеш тахкара арг1а лораяра т1ахьожам лоаттабар
Паччахьалкхен органаша, моттигерча шедоладара органаша, орагнизацеша а цар даржерча наха а шоай компетенце боараме т1ахьожам лоаттабу гражданий обращенеш тахкара арг1а лораяра, гражданий обращенешта анализ ю, гражданий бокъонаш , моаршонаши законни ло1амаши лорадар толхаьдаь бахьанаш ший ханнахьа гуча а даьха д1адахара.

Статья 8. Ер Закон толхадарах хулаш бола бехктокхам
Ер Закон толхадара бехке болча болча Российски Федераце законодательствос белгалбаь наха бехк бу.

Статья 9. Ер Закон низаца ч1оаг1далар
Ер Закон низаца ч1оаг1денна болх бе  долалу ер официально  кепатеха итт ди чакхдаьннача дийнахьа денз.
Г1алг1ай Республика
Мехкда                                                                     Евкуров Ю.Б.

г. Магас

